Njoftim për konsultimin publik, lidhur me:

“PËR
DISA SHTESA DHE NDRYSHIME NË LIGJIN NR.10 416, datë 7.4.2011 “PËR MATERIALIN MBJELLËS DHE SHUMËZUES BIMOR”, TË NDRYSHUAR”


Ministria e Bujqësisë dhe Zhvillimit Rural, fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik të projektligjit “Për disa shtesa dhe ndryshime në Ligjin nr.10 416, datë 7.4.2011 “Për materialin mbjellës dhe shumëzues bimor”, të ndryshuar.

Projektligji ka si qëllim përmirësimin e dispozitave ligjore lidhur me rregullat për sigurimin e cilësisë së materialit mbjellës dhe shumëzues bimor për mbështetjen e prodhimit bujqësor, mbrojtjen e interesave të fermerit si dhe të grupeve të interesit. 

Ministria e Bujqësisë dhe Zhvillimit Rural do të përmbledhë të gjitha sugjerimet dhe komentet tuaja dhe do të japë aryset për mënyrën se si ato janë reflektuar  ose jo në projektakt.

Kontributet tuaja do të konsiderohen përgjatë procesit të përmirësimit të mëtejshëm të projektligjit.

· Kohëzgjatja e konsultimeve: 

Konsultimi publik do të zgjasë 20 ditë, nga data 2 maj 2024 deri më 31 maj 2024.

Mund të merrni pjesë në procesin e konsultimeve publike duke dërguar komente/kontribute për projektin:

 - Duke plotësuar formularin online të Regjistrin Elektronik për projektligjit, në adresën elektronike: http://www.konsultimipublik.gov.al: 

[bookmark: _GoBack]- Me email duke dërguar propozimet/sugjerimet tuaja në adresën e koordinatorit të konsultimit publik për Ministrinë e Bujqësisë dhe Zhvillimit Rural, Kjara Vogli , në adresën :Kjara.Vogli@bujqesia.gov.al .

· Sfondi i propozimit legjislativ:

 Projektligji synon të arrijë disa objektiva:
1. Garantim të materialit mbjellës dhe shumëzues, të vendosur në treg, regjistrimin e varieteteve të reja në katalogun kombëtar si dhe procedurat për certifikim zyrtar.  

2. Përcaktimin e institucioneve përgjegjëse për kontrollin zyrtar për vendosjen në treg të materialit mbjellës dhe shumëzues bimor si edhe për kontrollin zyrtar të shëndetit të bimëve gjatë fazës së prodhimit deri në çertifikim.

3. Saktësimi i procedurave lidhur me regjistrimin e varieteteve të reja në mbështetje të një bujqësie të qëndrueshme. 

4. Futja e konceptit “operator profesionist” në përputhje më legjislacionin e BE-së si për materialin mbjellës dhe shumëzues bimor dhe të atij të shëndetit të bimëve koncept i cili ka zëvëndësuar termin “furnizues”.

5. Të mbështesë materialin mbjellës dhe shumëzues bimor të përdorur në bujqësinë organike.




Më poshtë gjendet linku i publikimit për :

Projektligji “Për disa shtesa dhe ndryshime në Ligjin nr.10 416, datë 7.4.2011 “Për materialin mbjellës dhe shumëzues bimor”, të ndryshuar.

https://konsultimipublik.gov.al/Konsultime/Detaje/732
   

